
ఉత్సాహ. చేరిరాజులుం దొరల్ బ్రసిద్దులైన సత్కవుల్

      ధీరులున్ బురోహితుల్ సుధీనిధుల్ బ్రధానులున్

      చారులున్ భటుల్ నటుల్ పొసంగికొల్వఁ గొందఱిన్

      వారినిండ్ల కనిచి యాప్తవర్గముల్ భజింపఁగన్.



గీ.    ఉండి సముఖంబువారికి నొక్కస్వప్న, మఖిలకల్యాణకారణంబైన నేను

      గంటి నని సర్వమును దెల్పఁ గవులు బుధులు, బలికె రిట్లని నాతో సుభాషితములు.



సీ.   అవధరింపుము దేవ యంజనాచలనాథుఁ డైన వేంకటనాథుఁ డాదరమున

      స్వప్నసాక్షాత్కార సంవిధాన మొనర్చు నది యితోధిక విభుత్వాభివృద్ధి

      కృతిసేయుమని యానతిచ్చుటితోధిక సారస్వతోద్యోత కారణంబు

      తనకంకితముగాగ నొనరించుమను టితోధికదయాకిమ్మీరితేక్షిగనుట

      గారుడపురాణము తెనుంగుగా రచింపు, మనుటితోధిక కామితార్థాభివృద్ధి

      యొకరినేమెచ్చననుటతోధికకుమార, విభవదీర్ఘాయువులచేత వెలయుమనుట



క.    నీయంతరాజుచేఁ గా, కాయంజనశైలభర్తయందునె కృతులి

      చ్ఛాయుక్తిఁ జేరి వెండి మ, హాయత్నముతో నొనర్చి యర్పింపుకృతిన్.



మ.   హరిదాసక్షితిపాలశేఖరుఁడు కృష్ణాంబాసతీరత్నమున్

      జిరకాలంబు రమేశుఁగూర్చి రహిబూజింపంగ బూర్వార్జిత

      స్థిరపుణ్యం బిది నీస్వరూపమయి మించెంగాక యీ భాగ్యమి

      ద్ధరపై నన్యుల కేలకల్గు వరదేంద్రా! దానచింతామణీ.



క.    సాధారణరాజన్యుల, కీధర్మము నిట్టిదయయు నీదాక్షిణ్యం

      బీధైర్య మేలకలుగు కృ, పాధననీయన్వయంబు పావనమయ్యెన్.



సీ.   తనదు మిత్రత్వంబు గనిపింప నెవ్వాఁడు కడనుండి తమ్ములగాసిమాన్చె

      తనజగన్నేత్రత్వ మొనరంగ నెవ్వాఁడు జనులకు లోచనోత్సవమెసంగెఁ

      దనలోకబాంధవత్వముచూడ నెవ్వాఁడు శ్రేయోభివృద్ధులు సేయనేర్చెఁ

      దనతరణిత్వవర్తనముచే నెవ్వాఁడు దనరు సంసారాబ్ది దాటఁజేసె

      తనరు నెవ్వాఁడు తాత్రయీతనుఁడుగాగ, మేనఁ జోటిచ్చె నిందిరాజాని కతఁడు

      వరలుభాస్కరుఁడే తదన్వయమునందు, హాళి విభుఁడయ్యెఁ గరికాళచోళవిభుఁడు.



క.    ఆకరికాళుని కులనీ, రాకరమునఁ గల్పభూరుహాకారముతో

      రాకారమణీకార, శ్రీకారణమూర్తి బిజ్జశేఖరుఁ డలరన్.



మ.   తెలుగుం బిజ్జరరాజశేఖరుని గీర్తిక్షాత్రగాథావళుల్

      దలమే యెన్నఁగఁగల్గె రంగవిభుఁడే తద్వంశవిస్తారుఁడై

		 ఈ పేజీలో చివరి మార్పు 25 నవంబరు 2020న 02:19కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

